
Татарстан Республикасы дәүләт һәм муниципаль
ихтыяҗларын тәэмин итү өчен товарлар, эшләр,

хезмәт күрсәтүләр сатып алулар өлкәсендә төбәк

мәгълүмат системасы турында

«Дәүләт ихтыяҗларын һәм муниципаль ихтыяҗларны тәэмин итү өчен товарлар, эшләр, хезмәт күрсәтүләр сатып алулар өлкәсендә контракт системасы турында»                2013 ел, 5 апрель, ФЗ-44 нче Федераль законны тормышка ашыру һәм Татарстан Республикасы бюджеты акчасыннан нәтиҗәле файдалану максатларында, Татарстан Республикасы Министрлар Кабинеты КАРАР БИРӘ:

1. Татарстан Республикасы дәүләт ихтыяҗларын тәэмин итү өчен товарлар, эшләр, хезмәт күрсәтүләр  сатып алулар өлкәсендә төбәк мәгълүмат системасы итеп  «Интернет» мәгълүмат-телекоммуникация челтәрендә http://zakupki.tatar.ru адресы буенча урнашкан Татарстан Республикасы дәүләт һәм муниципаль ихтыяҗларына заказлар формалаштыру, килештерү һәм урнаштыру өчен бердәм электрон мәгълүмат системасын (алга таба – Система) билгеләргә.

2. Татарстан Республикасы дәүләт ихтыяҗларын тәэмин итү өчен товарлар, эшләр, хезмәт күрсәтүләр сатып алулар өлкәсендә төбәк мәгълүмат системасы эшчәнлеге һәм аннан файдалану тәртибен (карарга теркәлә) расларга.

3.  Түбәндәгеләрне билгеләргә:

Системаның техник операторы функциясен – Татарстан Республикасының Мәгълүматлаштыру һәм элемтә министрлыгына;

Системаның функциональ операторлары функциясен – Татарстан Республикасының Финанс министрлыгына һәм Татарстан Республикасының Сатып алулар буенча дәүләт комитетына.

4. Татарстан Республикасы муниципаль районнары (шәһәр округлары) башлыкларына муниципаль ихтыяҗлар өчен товарлар, эшләр, хезмәт күрсәтүләр сатып алуларны гамәлгә ашырганда Системадан файдалануны тәкъдим итәргә.

5. Бу карарның үтәлешен тикшерүдә тотуны Татарстан Республикасының Сатып алулар буенча дәүләт комитетына йөкләргә.

Татарстан Республикасы

Премьер-министры

